
GOUVENE CUOMO ANIME REYINYON KONSEY DEVLOPMAN EKONOMIK REJYONAL POU DISKITE SOU
PWOGRE K AP FE SOU PLAN KREYASYON DJOB

Konséy yo Rapote Tout 739 Pwojé yo nan Faz Egzekisyon

Ko-Prezidan Konseéy Rejyonal la ap Prezante Dénye Enfomasyon yo sou Siksé Ekonomik ki Fét Jiska
Prezan

Eta a Anonse Pwogram Connect NY avék $25 Milyon Dola nan Sibvansyon pou Amelyore Aksé nan
Enténét Gwo Vités nan New York

Jodi a, Gouvené Andrew M. Cuomo te anime reyinyon Konsey Devlopman Ekonomik Rejyonal yo pou
tande Ko-Prezidan yo sou sikse ekonomik ki fet jiska prezan kom yon rezilta planifikasyon Konsey
Rejyonal ki chanje fason New York envesti nan devlopman ekonomik ak kreye djob. Pou kounye a, tout
739 pwoije ki resevwa lajan eta a nan faz egzekisyon, epi plis pase 75 pousan deja rive nan premye etap
enpotan yo. Reyinyon an te prezante denye enfomasyon yo sou pwogre nan chak nan 10 rejyon yo sou
egzekisyon plan estratejik ak sou pwoje k ap kreye anpil djob. Reyinyon an te bay tou yon prezantasyon
planifikasyon devlopman ekonomik pou ane k ap vini an.

Pandan reyinyon an, Gouvene a te fé kek anons sou pwogram enpotan yo ak sou nouvo pwoje k ap
sipote pwochen seri Konséy Rejyonal yo, epitou k ap rebati ekonomi New York, tankou Pwogram
Connect NY k ap bay $25 milyon dola nan sibvansyon pou bay aksé nan Enténét gwo vités pou kominote
ki pa resevwa ase sevis yo toupatou nan eta a.

Gouvene Cuomo di konsa, “Nan dénye ane a, nou te we kijan kolaborasyon rejyonal ak yon apwoch sou
plan lokal pou kreye djob efikas nan fé New York travay yon fwa anko, epitou nan fe Nouyoke yo
retounen nan travay. Reyinyon jodi a montre kokennchenn pwogré nou fé ak nouvo pwogram ki planifye
pou pwochen ane a pandan n ap kontinye bati yon New York tounéf (New New York) k ap sipote biznis
ak kreye djob.”

Reyinyon an te bay yon fowom lib pou chak rejyon pou diskite sou eksperyans yo pandan premye ane
pwojé Konsey Rejyonal la. Chak rejyon te bay yon prezantasyon ki endike pwogre ki fét pandan
egzekisyon plan estratejik yo ak avansman pwoje priyorite pou kreye anpil djob. Reprezantan Konsey yo

te diskite tou sou pi bon pratik yo, epitou yo te bay yon prezantasyon pwosesis Konsey Rejyonal 2012 la.

Answit, Gouvene a te diskite sou nouvo pwogram ekonomik sa yo k ap kreye anpil djob ak sipote biznis
nan Rekonpans Konsey Rejyonal ane k ap vini an.

Connect NY — Pwogram Aksé nan Enténét Gran Vités pou $25 Milyon Dola

Gouvene Cuomo te lanse pwogram sibvansyon Connect NY Broadband. Apati demen, eta a ap kdmanse
aksepte aplikasyon nan pwogram “Connect NY” k ap bay $25 milyon dola nan finansman sibvansyon pou
ankouraje akse nan Entenet laj bann. Yo mete sibvansyon yo disponib nan Konsey rejyonal yo ak nan
Empire State Development, epi sibvansyon yo ap ede bay plis akse nan Entenet gwo vités nan pati nd
riral ak nan zon lavil nan New York.

Konsey Rejyonal yo te idantifye agrandisman Enténét gwo vités ane pase kom yon priyorite pou kapab
ede biznis lokal yo agrandi mwayen yo pou jwenn kliyan yo, epitou pou ankouraje founise sévis Enténét
laj bann yo amelyore aksé nan Enténét pou kominote lokal yo. Sibvansyon pou Enténét laj bann, tankou
Connect NY, ap sipote envestisman founise sévis yo nan kominote yo, epitou | ap ede sipote devlopman
ekonomik nan chak rejyon avek agrandisman kapasite biznis lokal yo pou jwenn kliyan yo sou plan global.

Y ap bay sibvansyon yo nan rejyon yo pou konpayi sevis Entenét epi nan tét ansanm avek gouvenman
lokal yo ak oganizasyon devlopman ekonomik yo. Konsey Rejyonal yo ap revize aplikasyon yo, epiy ap
bay not selon metrik sa yo.

e Fason pou bay nouvo sevis la nan zon ki gen yon ti sevis Enténet oswa ki pa genyen ditou. Y ap
bay lot enpotans pou plan ki bay plis aksé nan Enténét pou piblik lokal la nan bibliyotek, pak, ak
|0t zon kominote a, y ap ede sant sante yo bay nouvo aksé nan Enténét pou dosye sante ak sévis,
epitou y ap agrandi sévis Enténét la nan zon ki gen pwoblém ekonomik

e Kreyasyon yon plan pou edike biznis lokal yo ak sitwayen zon nan sou fason pou itilize Entenet
laj bann pou ogmante devlopman ekonomik, epitou pou amelyore kalite lavi a

e Devlopman sou rezo Entenét ki la deja pou pi byen ogmante sévis Enténét gwo vités nan
kominote ki gen Enténet laj bann nan sélman kék zon men toupatou nan zon nan

e Resepsyon apwobasyon Konsey Rejyonal lokal ak sipd moun ki konsene nan kominote a

Obsévasyon Pwogré Konséy Devlopman Ekonomik Rejyonal

Gouvene Cuomo te anonse tou apati mitan mwa septanm, Ekip Evalyasyon Aplikasyon Estratejik ap
vizite chak nan 10 rejyon yo, pou tande prezantasyon oral yo, epi pou patisipe nan yon vizit aktivite
aplikasyon ak pwoje priyorité Konsey la Vizit sa yo ap fe pwosesis devlopman ekonomik New York vin pi
transparan, louvri ak fasil pou piblik Ia jwenn.

Pwojé Konsey Rejyonal la te transfome ansyen apwoch ki konsantre sou Albany depi anwo pou rive anba
an devlopman ekonomik alanve, epi li te ranplase li avek yon pwosesis planifikasyon estratejik depi anba
pou rive anwo, ki baze sou plan lokal pou gide envestisman resous eta a. Vizit yo ap bay evalyasyon ak
kominikasyon anplas avek Konsey yo pou sipote pi gwo kolaborasyon, pou ankouraje egzekisyon plan
estratejik, epitou pou avanse pwojée priyorite k ap ankouraje ak fasilite kwasans ekonomik.

Gouvene Adjwen Duffy di konsa, “Gras ak vizyon Gouvéne Cuomo ak estrateji tounef Konsey Rejyonal
yo, New York gen yon apwoch ki baze sou kominote a kounye a pou sipote kreyasyon djob, epi pou
fasilite kwasans ekonomik lokal. Jodi a se yon opotinite ki la deja pou gen yon dyalog piblik lib sou gwo
pwogre ki fét pandan premye ane pwojé Konsey Rejyonal, epi etap nou fé pou eksplwate siksé nan ane k
ap vini an.”

Prezidan, Direkté Jeneral ak Manm Komisyon Empire State Development, Kenneth Adams, di konsa, “Lé
Gouvene Cuomo te kreye Konsey Rejyonal yo, li te gen yon objektif nan tet li — kreye djob, djob, ak plis
djob. Kounye a, yon ane apre, nou we gwo sikse pwosesis Konséy Rejyonal te fé nan ede kreye djob ak
fasilite envestisman sekte prive a pou sipote ekonomi lokal nou yo.”

Konséy Rejyonal yo ak Aplikasyon pou Finansman Gwoupe (CFA)

Ane pase, Gouvéné Cuomo te lanse Konsey Rejyonal yo ak Aplikasyon pou Finansman Gwoupe (CFA) pou
fé gwo chanjman nan modél operasyon New York pou devlopman ekonomik ak pou kreyasyon djob.
Konsey Rejyonal yo gen adres yo nan chak rejyon eta a. Yo gen manm nan biznis, nan kominote
akademik ak travay. Konseéy Rejyonal te chanje fason Eta a envesti nan devlopman ekonomi, pou chanje
yon apwoch depi anwo pou rive anba an yon model ki baze yon kominote ak sou pefomans k ap bay
chak rejyon yo dwa pou devlope, envesti ak avanse solisyon rejyonal ak pwoje priyorité pou kreye djob
pou sipote kwasans ekonomik.

Nan mwa desanm 2011, apre plizyé mwa konsiderasyon Konsey Rejyonal yo te fe ak remak nan plis pase
yon santén reyinyon piblik, fowdom ak sesyon enfomasyon pou kominote, yo te akode $785 milyon dola
pou kreyasyon djob ak pwoje priyorité ki annamoni avék plan estratejik chak rejyon.

Pou pran avantaj siksé premye seri a, yo te lanse yon dezyém seri apepré $762 milyon dola nan resous
eta a nan ane 2012 la. Finansman pou dezyém gwoup la gen ladan $220 milyon dola ($150 milyon dola
nan kapital ak $70 milyon dola nan kredi taks nan Pwogram Excelsior Jobs) pou egzekite plan estratejik
rejyonal yo, epitou pou kontinye avanse pwojé priyorité k ap kreye djob, ak apepré $542 milyon dola
nan pwogram ajans eta nan CFA pou sipote pwojé devlopman ekonomik ki enpotan selon rejyon an.

Y ap bay senk (5) sibvansyon $25 milyon dola, epi konpetisyon an gen de (2) pati:

e Premyeman, kat (4) rejyon ki gen Pi Bon Plan 2011 yo ap fé konpetisyon pou de (2) rekonpans
ki vo jiska $25 milyon dola yo chak nan finansman kapital. Y ap bay rekonpans yo selon pwogreé

Konsey Rejyonal yo fé nan egzekite estrateji yo ak avansman plan estratejik yo.

e Dezyéman, rés sis (6) rejyon yo ap fé konpetisyon pou twa (3) rekonpans ki vo jiska $25 milyon
dola yo chak nan finansman kapital. Y ap bay rekonpans yo selon plan estratejik revize ak chanje
rejyon an ak pwogre ki fet nan egzekisyon estrateji yo.

Balans $25 milyon dola nan ekipman ap disponib pou pwojé ki gen priyorite yo nan rés senk (5) rejyon
yo. Answit, chak rejyon ap kalifye pou apepré $10 milyon dola nan Kredi Taks Excelsior pou ede atire ak
devlope biznis nan rejyon an.

CFA 2012 la ap mete $542 milyon dola nan resous devlopman ekonomik disponib nan 21 pwogram nan
yon douzén ajans eta. Pwogram ajans yo ofri resous pou pwojé ki konsantre sou devlopman kominote,
asistans direk pou biznis yo, relans bo lanme, amelyorasyon engji ak anviwonman, dirabilite, devlopman
mendeév, devlopman agrikol ak ekonomik, ak finansman pou fré redui.

Dat limit pou soumet aplikasyon yo pou finansman seri de (2) a se te 16 jiye 2012, epi yo prevwa y ap
anonse sibvansyon finansman an nan sezon loton sa a. Answit, chak Konsey Rejyonal ap soumeét ba Eta a
nan dat 14 septanm 2012, yon rap0 sou pwogre yon ane, k ap swiv amelyorasyon yo, ajisteman yo, ak
egzekisyon plan estratejik yo ak pwogre pwojé priyorite yo, ak lis pwojé priyorite ane 2012 yo.

HHH

W ap jwenn |ot nouvel nan sit web www.governor.ny.gov

Eta New York | Executive Chamber | press.office@exec.ny.gov | 518.474.8418

Haitian Creole


http://www.governor.ny.gov/
mailto:press.office@exec.ny.gov

